
Adnoddau
Deis cyffredin
Deis rhagenwau (lefelau uwch)
cownteri (mae’n bosib defnyddio darnau arian yn lle cownteri plastig)
Dull
Y dysgwyr i chwarae mewn parau efo un deis rhwng 2.
Mae’r dysgwyr yn rholio deis a’r person sydd â’r rhif uchaf sy’n cael cychwyn cyntaf.   Mae’n rholio’r deis ac yn mynd ymlaen y nifer o sgwariau a oedd ar y deis.  Cofiwch eu hatgoffa i gyfrif yn Gymraeg, os medrant, wrth symud ymlaen.  Yna mae’r dysgwr yn cyfieithu’r geiriau.
Lefel un - Cyfieithu syml
Y ffordd hawdd yw gwneud yr ochr Gymraeg a chyfieithu i’r Saesneg.  Y ffordd fwy heriol yw cyfieithu o Saesneg i Gymraeg .  Wrth gwrs maen nhw’n medru edrych ar yr ochr arall i weld a ydynt yn gywir.
Y person sy’n cyrraedd y pen gyntaf sy’n ennill, ond anogwch hwy i chwarae eto, neu ar yr ochr arall.

Lefel dau – rhedeg y ferf
Mae’r dysgwyr yn rholio un deis rhifu ac un deis rhagenwau.  Yna maen nhw’n gwneud brawddegau llawn, ee caru + fo = Mae o’n caru Eastenders.
Lefel 3 – rhedeg y ferf
Os ydi’r deis yn rholio odrif mae’r ateb yn negyddol.  Mae eilrif yn gadarnhaol.  Felly: 
3 +nhw + caru = Dyn nhw ddim yn caru Eastenders
2 + nhw + caru = Maen nhw’n caru Eastenders
Lefel 4 – rhedeg y ferf
Rhedwch y ferf mewn gwahanol amseroedd, ee Mi fydda i’n caru / Mi ôn i’n caru / Mi faswn i’n caru
Lefel 5 – rhedeg y ferf
Rhedwch y ferf mewn gwahanol amseroedd, ee ni + gweld = mi welon ni

